MINUTI  

KAMRA TAD-DEPUTATI

IT-TNAX-IL PARLAMENT

KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA

LAQGĦA NRU. 1

L-Erbgħa, 11 ta' Diċembru, 2013.

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Palazz, il-Belt Valletta, fis-6:01 p.m. 

PREŻENTI

L-Onor. Louis Grech (Deputat Prim Ministru u Ministru għall-Affarijiet Ewropej u t-Twettiq tal-Manifest Elettorali); l-Onor. Chris Agius; l-Onor. Tonio Fenech, l-Onor. Chris Said u l-Onor. Silvio Schembri kienu preżenti.

ĦATRA TA’ CHAIRMAN 

Skond artiklu 15 ta' l-Att Nru XVI ta' l-1997 dwar l-Awditur Ġenerali u l-Uffiċċju Nazzjonali tal-Verifika, il-Kumitat għadda biex jeleġġi Chairman.

L-Onor. Silvio Schembri ppropona li d-Deputat Prim Ministru u Ministru għall-Affarijiet Ewropej u t-Twettiq tal-Manifest Elettorali, l-Onor. Louis Grech, ikun maħtur Chairman.

L-Onor. Chris Agius issekonda. 

Il-Kumitat qabel unanimament u l-Onor. Louis Grech kien elett Chairman.


RAPPORT ANNWALI U STQARRIJIET FINANZJARJI TAL-UFFIĊĊJU NAZZJONALI TAL-VERIFIKA GĦAS-SENA LI TAGĦLAQ FIL-31 TA’ DIĊEMBRU 2012 U ESTIMI FINANZJARJI TAL-UFFIĊĊJU NAZZJONALI TAL-VERIFIKA GĦAS-SENA 2014

Kopji tar-Rapport Annwali u tal-Estimi Finanzjarji kienu ġew ċirkolati lill-Membri tal-Kumitat.

Il-Kumitat stieden lis-Sur Anthony C. Mifsud, Awditur Ġenerali, jieħu parti fil-Kumitat sabiex ikunu jistgħu jsirulu xi mistoqsijiet jew osservazzjonijiet dwar ir-rapport u  l-estimi.

Ir-Rapport Annwali għas-sena 2012 u l-Estimi Finanzjarji għas-sena 2014, ġew approvati unanimament.

Il-Kumitat qabel ukoll li ċ-Chairman jippreżenta mozzjoni fil-Parlament fejn jirrikkmanda lill-Kamra sabiex tapprova dak li kien deċiż fil-Kumitat.

ĦATRA TA’ AWDITURI GĦALL-UFFIĊĊJU NAZZJONALI TAL-VERIFIKA 

L-Awditur Ġenerali kien diġà bagħat informazzjoni dwar l-offerti li kienu ġew sottomessi wara li kienet ħarġet sejħa għal offerti sabiex jiġi awditjat l-Uffiċċju Nazzjonali tal-Verifika. Kopja ta’ din il-korrispondenza kienet tqassmet lill-Membri tal-Kumitat.

Wara diskussjoni qasira l-Kumitat qabel unanimament li jaħtar lil KPMG, li tefgħu l-orħos offerta, bħala awdituri tal-Uffiċċju Nazzjonali tal-Verifika.

Fis-6:26 p.m. il-Kumitat ġie aġġornat għal data u b’aġenda li jiġu komunikati aktar tard.

